
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆ ԵՆԹԱԿԱՅՈՒԹՅԱՆ ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻ ԿՈՂՄԻՑ ԻՐԱԿԱՆԱՑՎՈՂ ՁԵՌՆԱՐԿԱՏԻՐԱԿԱՆ ԳՈՐԾՈՒՆԵՈՒԹՅԱՆ ԸՆԹԱՑՔՈՒՄ ԱՌԱՋԱՑԱԾ ՇԱՀՈՒՅԹԻ ՕԳՏԱԳՈՐԾՄԱՆ ԿԱՐԳԸ ՍԱՀՄԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
Ղեկավարվելով «Պետական ոչ առևտրային կազմակերպությունների մասին» 
ՀՀ օրենքի 6-րդ հոդվածի 2-րդ մասով և ելնելով պետական ոչ առևտրային կազմակերպության շահույթի տնօրինման ուղղությունների սահմանման անհրաժեշտությունից Հայաստանի Հանրապետության կառավարությունը որոշում է.

1. Սահմանել Հայաստանի Հանրապետության աշխատանքի և սոցիալական հարցերի նախարարության (այսուհետ՝ նախարարություն) ենթակայության պետական ոչ առևտրային կազմակերպությունների կողմից իրականացվող ձեռնարկատիրական գործունեության ընթացքում առաջացած շահույթի օգտագործման կարգը` համաձայն հավելվածի:

2. Հայաստանի Հանրապետության աշխատանքի և սոցիալական հարցերի նախարարին` սույն որոշումն ուժի մեջ մտնելուց հետո եռամսյա ժամկետում ՝

1) հաստատել նախարարության ենթակայությանը հանձնված պետական ոչ առևտրային կազմակերպությունների կողմից իրականացվող ձեռնարկատիրական գործունեության արդյունքում կատարվող ծախսերը Հայաստանի Հանրապետության պետական բյուջեից հատկացվող ֆինանսական միջոցներից տարանջատելու մեթոդաբանությունը.
2) ապահովել սույն որոշման 3-րդ, 4-րդ, 5-րդ, 6-րդ, 7-րդ և
8-րդ կետերում նշված կազմակերպությունների կանոնա​դրություններում համապատասխան փոփոխությունների կատարումը:
3. Հայաստանի Հանրապետության կառավարության 2002 թվականի հոկտեմբերի 31-ի «Տնային պայմաններում միայնակ տարեցների և հաշմանդամների սոցիալական սպասարկման կենտրոն պետական ոչ առևտրային կազմակերպություն ստեղծելու մասին» N 1701-Ն որոշման 3-րդ կետի «բ» ենթակետը շարադրել նոր խմբագրությամբ.

«բ) «կազմակերպությունն իրականացնում է ձեռնարկատիրական  գործունեության   հետևյալ  տեսակները՝ տնային պայմաններում վճարովի և համավճարով խնամքի, կենցաղային սպասարկման, սոցիալ հոգեբանական օգնության, խնամքի հետ կապված այլ ծառայությունների մատուցում (այդ թվում՝ բժշկական հաստատություններում), ազատ ժամանցի կազմակերպում, ուղեկցում տարբեր վայրեր այցելելիս կամ զբոսանքների ժամանակ՝ համաձայն Հայաստանի Հանրապետության կառավարության 2016 թվականի հոկտեմբերի 27-ի N 1112-Ն որոշմամբ սահմանված կարգի:»:
      4. Հայաստանի Հանրապետության կառավարության 2002 թվականի նոյեմբերի 28-ի  «Նորքի տուն-ինտերնատ պետական ոչ առևտրային կազմակերպություն ստեղծելու մասին» N 1905-Ն որոշման 3-րդ կետի «բ» ենթակետը շարադրել հետևյալ նոր խմբագրությամբ.

«բ) «Նորքի տուն-ինտերնատ» պետական ոչ առևտրային կազմակերպությունն իրականացնում է ձեռնարկատիրական գործունեության  հետևյալ տեսակները.

1) վճարովի կամ համավճարով խնամքի (այդ թվում՝ անկողնային հիվանդների), կենցաղային սպասարկման, սոցիալ հոգեբանական օգնության, խնամքի հետ կապված այլ ծառայությունների մատուցում, այդ թվում՝ բժշկական հաստատություններում, ազատ ժամանցի կազմակերպում, ընկերակցում տարբեր վայրեր այցելելիս կամ զբոսանքների ժամանակ՝ համաձայն Հայաստանի Հանրապետության կառավարության 2016 թվականի հոկտեմբերի 27-ի N 1112-Ն որոշմամբ սահմանված կարգի.

2) հագուստի, մանածագործական ու մորթե արտադրատեսակների լվացում, մաքրում և չոր մաքրում. 

3) արևային էներգիայի արտադրություն և վաճառք:»:

5.Հայաստանի Հանրապետության կառավարության 2002 թվականի նոյեմբերի 28-ի  «Երևանի N 1 տուն-ինտերնատ պետական ոչ առևտրային կազմակերպություն ստեղծելու մասին» N 1908-Ն որոշման 3-րդ կետի 3-րդ ենթակետը շարադրել հետևյալ նոր խմբագրությամբ.

     «3) «Երևանի N 1 տուն-ինտերնատ» պետական ոչ առևտրային կազմակերպությունն իրականացնում է ձեռնարկատիրական գործունեության հետևյալ տեսակները`

ա. վճարովի կամ համավճարով խնամքի (այդ թվում՝ անկողնային հիվանդների), կենցաղային սպասարկման, սոցիալ հոգեբանական օգնության, խնամքի հետ կապված այլ ծառայությունների մատուցում, այդ թվում՝ բժշկական հաստատություններում, ազատ ժամանցի կազմակերպում, ընկերակցում տարբեր վայրեր այցելելիս կամ զբոսանքների ժամանակ՝ համաձայն Հայաստանի Հանրապետության կառավարության 2016 թվականի հոկտեմբերի 27-ի N 1112-Ն որոշմամբ սահմանված կարգի.

բ. հացահատիկային և տեխնիկական մշակաբույսերի աճեցում, հացի, ալյուրե հրուշակեղենի, մակարոնեղենի ու համանման ալյուրե արտադրատեսակների արտադրություն և վաճառք.

գ. բանջարաբոստանային և տեխնիկական մշակաբույսերի արտադրություն, սերմերի, սածիլների աճեցում և վաճառք. 

դ. պաշտպանված գրունտում արտադրության կազմակերպում.

ե. անասնապահություն (այդ թվում՝ մորթատու կենդանիների բուծում), թռչնաբուծություն, մեղվապահություն և վաճառք. 

զ. կաթնամթերքի արտադրություն, վերամշակում և վաճառք. 

է. արևային էներգիայի արտադրություն և վաճառք.

ը. գորգեղենի, ձեռագործ ապրանքների, փայտե արտադրատեսակների ու հուշանվերների, կարի արտադրություն և վաճառք. 

թ. այգեգործություն և դրա արդյունքում ստացված բերքի վաճառք, մրգի վերամշակում և վաճառք. 

ժ. տնային պայմաններում սոցիալական սպասարկման և կենցաղային սպասարկման ծառայությունների մատուցում,

ժա. բուժման տեսանկյունից գրեթե անհույս հիվանդների ամենօրյա վճարովի խնամքի ծառայությունների տրամադրում (հոսպիսային օգնություն).

ժբ. բժշկական ախտորոշիչ հետազոտությունների իրականացում վճարովի հիմունքներով:»:

6. Հայաստանի Հանրապետության կառավարության 2003 թվականի ապրիլի 17-ի «Գյումրու տուն-ինտերնատ պետական ոչ առևտրային կազմակերպություն ստեղծելու մասին» Հայաստանի Հանրապետության կառավարության N 435-Ն որոշման 3-րդ կետի «բ» ենթակետը շարադրել շարադրել հետևյալ նոր խմբագրությամբ.

«բ) «Գյումրու տուն-ինտերնատ» պետական ոչ առևտրային կազմակերպությունն իրականացնում է ձեռնարկատիրական գործունեության  հետևյալ տեսակները.

վճարովի կամ համավճարով խնամքի (այդ թվում՝ անկողնային հիվանդների), կենցաղային սպասարկման, սոցիալ հոգեբանական օգնության, խնամքի հետ կապված այլ ծառայությունների մատուցում, այդ թվում՝ բժշկական հաստատություններում, ազատ ժամանցի կազմակերպում, ընկերակցում տարբեր վայրեր այցելելիս կամ զբոսանքների ժամանակ՝ համաձայն Հայաստանի Հանրապետության կառավարության 2016 թվականի հոկտեմբերի 27-ի N 1112-Ն որոշմամբ սահմանված կարգի.

պաշտպանված գրունտում արտադրության կազմակերպում.  

արևային էներգիայի արտադրություն և վաճառք. 

գորգեղենի, ձեռագործ ապրանքների, փայտե արտադրատեսակների ու հուշանվերների, կարի արտադրություն և վաճառք:»:

7. Հայաստանի Հանրապետության կառավարության 2005 թվականի հունվարի  20-ի «Վարդենիսի տուն-ինտերնատ պետական փակ բաժնետիրական ընկերությունը  վերակազմակերպելու մասին» N 104-Ն որոշման 6-րդ կետը շարադրել հետևյալ նոր խմբագրությամբ. 

«6. «Վարդենիսի նյարդահոգեբանական տուն-ինտերնատ» պետական ոչ առևտրային կազմակերպությունը իրականացնում է ձեռնարկատիրական գործունեության հետևյալ տեսակները.

ա) վճարովի կամ համավճարով խնամքի, կենցաղային սպասարկման, սոցիալ հոգեբանական օգնության, խնամքի հետ կապված այլ ծառայությունների մատուցում, այդ թվում՝ բժշկական հաստատություններում, ազատ ժամանցի կազմակերպում, ընկերակցում տարբեր վայրեր այցելելիս կամ զբոսանքների ժամանակ՝ համաձայն Հայաստանի Հանրապետության կառավարության 2016 թվականի հոկտեմբերի 27-ի N 1112-Ն որոշմամբ սահմանված կարգի.

բ) հացահատիկային և տեխնիկական մշակաբույսերի աճեցում, հացի, ալյուրե հրուշակեղենի, մակարոնեղենի ու համանման ալյուրե արտադրատեսակների արտադրություն և վաճառք.

գ) բանջարաբոստանային և տեխնիկական մշակաբույսերի արտադրություն, սերմերի, սածիլների աճեցում և վաճառք.

դ) պաշտպանված գրունտում արտադրության կազմակերպում.

ե) անասնապահություն (այդ թվում՝ մորթատու կենդանիների բուծում), թռչնաբուծություն, մեղվապահություն, ձկնաբուծություն, ձկնեղենի ապխտում և վաճառք.

զ) կաթնամթերքի արտադրություն, վերամշակում և վաճառք. 

է) արևային էներգիայի արտադրություն և վաճառք. 

ը) գորգեղենի, ձեռագործ ապրանքների, փայտե արտադրատեսակների ու հուշանվերների, կարի արտադրություն և վաճառք.

թ) այգեգործություն և դրա արդյունքում ստացված բերքի վաճառք, մրգի վերամշակում և վաճառք:»: 

8. Հայաստանի Հանրապետության կառավարության 2015 թվականի ապրիլի 2-ի  «Հայաստանի Հանրապետության աշխատանքի և սոցիալական հարցերի նախարարության «Երևանի երեխաների խնամքի և պաշտպանության թիվ 1 գիշերօթիկ հաստատություն» պետական ոչ առևտրային կազմակերպությունը վերանվանելու և Հայաստանի Հանրապետության կառավարության 2007 թվականի հուլիսի 26-ի N 890-Ն որոշման մեջ փոփոխություն կատարելու մասին» N 381-Ն որոշման 2-րդ կետը լրացնել  հետևյալ բովանդակությամբ նոր  5-րդ ենթակետով. 
«5) կազմակերպությունն իրականացնում է ձեռնարկատիրական գործունեության հետևյալ տեսակները՝ 

«ա) վճարովի կամ համավճարով խնամքի, կենցաղային սպասարկման, սոցիալ հոգեբանական օգնության, խնամքի հետ կապված այլ ծառայությունների մատուցում, այդ թվում՝ բժշկական հաստատություններում, ազատ ժամանցի կազմակերպում, ընկերակցում տարբեր վայրեր այցելելիս կամ զբոսանքների ժամանակ՝ համաձայն Հայաստանի Հանրապետության կառավարության 2016 թվականի հոկտեմբերի 27-ի N 1112-Ն որոշմամբ սահմանված կարգի. 
բ) պաշտպանված գրունտում արտադրության կազմակերպում.  

գ) անասնապահություն (այդ թվում՝ մորթատու կենդանիների բուծում), թռչնաբուծություն, մեղվապահություն. 

գ) կաթնամթերքի արտադրություն, վերամշակում և վաճառք. 

դ) արևային էներգիայի արտադրություն և վաճառք. 

ե) գորգեղենի, ձեռագործ ապրանքների, փայտե արտադրատեսակների ու հուշանվերների, կարի արտադրություն և վաճառք.

զ) այգեգործություն և դրա արդյունքում ստացված բերքի վաճառք, մրգի վերամշակում և վաճառք:»: 

9. Սույն որոշումը ուժի մեջ է մտնում պաշտոնական հրապարակմանը հաջորդող օրվանից։
	 
	


ՀՀ աշխատանքի և սոցիալական հարցերի նախարար Արտեմ Ասատրյան
Հավելված 

                                                                                                          ՀՀ կառավարության 2018 թվականի
                        -ի  N      որոշման
	
	


Կ Ա Ր Գ
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆ ԵՆԹԱԿԱՅՈՒԹՅԱՆ ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻ ԿՈՂՄԻՑ ԻՐԱԿԱՆԱՑՎՈՂ ՁԵՌՆԱՐԿԱՏԻՐԱԿԱՆ ԳՈՐԾՈՒՆԵՈՒԹՅԱՆ ԸՆԹԱՑՔՈՒՄ ԱՌԱՋԱՑԱԾ ՇԱՀՈՒՅԹԻ ՕԳՏԱԳՈՐԾՄԱՆ
 
1. Սույն կարգը կարգավորում է Հայաստանի Հանրապետության աշխատանքի և սոցիալական հարցերի նախարարության (այսուհետ՝ նախարարություն) ենթակայության պետական ոչ առևտրային կազմակերպությունների (այսուհետ` կազմակերպություններ) կողմից իրականացվող ձեռնարկատիրական գործունեության ընթացքում առաջացած շահույթի օգտագործման հետ կապված հարաբերությունները:
2. Կազմակերպությունների գործունեության ընթացքում առաջացած շահույթն օգտագործվում է Կազմակերպությունների կանոնադրություններով նախատեսված նպատակների համար:
3. Կազմակերպությունները, համաձայն Հայաստանի Հանրապետության հաշվապահական հաշվառման ՀՀՀՀՍ 37 ստանդարտի, ձևավորում են պահուստային կապիտալ:
4. Կազմակերպությունների հաշվետու տարվա շահույթը բաշխվում է հետևյալ ուղղություններով և չափերով`
1) պահուստային ֆոնդ` հաշվետու տարվա շահույթի մինչև 10 տոկոսի չափով (ռիսկեր և անորոշություններ` ներկա արժեքի և ապագայի դեպքեր, անբարենպաստ պայմանագրեր).
2) կուտակման ֆոնդ (ոչ ընթացիկ ակտիվների ձեռքբերման և ոչ ընթացիկ ակտիվների վերանորոգման նպատակով)` հաշվետու տարվա շահույթի մինչև 40 տոկոսի չափով.
3) սպառման ֆոնդ` հաշվետու տարվա շահույթի մինչև 50 տոկոսի չափով, որը ներառում է`
ա. աշխատողների նյութական խրախուսման ֆոնդը (հատուկ առաջադրանքների և (կամ) որակյալ աշխատանքի համար),
բ. դրամական օգնության ֆոնդը (աշխատողների երկարատև հիվանդության, մահվան, աշխատողների հարազատների մահվան, ինչպես նաև ամուսնության  առիթներով),
5. Կազմակերպությունները, հիմք ընդունելով սույն կարգի 4-րդ կետը, կազմակերպության աշխատողին հատուկ առաջադրանքների և (կամ) որակյալ աշխատանքի կատարման համար պարգևատրում են իր մինչև մեկ ամսվա պաշտոնային դրույքաչափով` անմիջական ղեկավարի առաջարկությամբ տարեկան ոչ ավելի, քան 5 անգամ:
ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆ ԵՆԹԱԿԱՅՈՒԹՅԱՆ ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻ ԿՈՂՄԻՑ ԻՐԱԿԱՆԱՑՎՈՂ ՁԵՌՆԱՐԿԱՏԻՐԱԿԱՆ ԳՈՐԾՈՒՆԵՈՒԹՅԱՆ ԸՆԹԱՑՔՈՒՄ ԱՌԱՋԱՑԱԾ ՇԱՀՈՒՅԹԻ ՕԳՏԱԳՈՐԾՄԱՆ ԿԱՐԳԸ ՍԱՀՄԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
 Իրավական ակտերի  ընդունման անհրաժեշտությունը

«Պետական ոչ առևտրային կազմակերպությունների մասին» ՀՀ օրենքի 6-րդ հոդվածի 2-րդ մասի համաձայն՝ պետական կազմակերպության գործունեության ընթացքում առաջացած շահույթն օգտագործվում է նրա կանոնադրությամբ նախատեսված նպատակների իրականացման համար: Միևնույն ժամանակ, նույն հոդվածի 1-ին մասը պետական ոչ առևտրային  կազմակերպությանը ձեռնարկատիրական գործունեությամբ զբաղվելու հնարավորություն է տալիս միայն օրենքով կամ հիմնադրի որոշմամբ ուղղակիորեն նախատեսված դեպքերում և գործունեության տեսակներով:

Նշվածի համատեքստում ՀՀ աշխատանքի և սոցիալական հարցերի նախարարության (այսուհետ՝ նախարարություն) ենթակայության մի շարք պետական ոչ առևտրային կազմակերպություններ, իրենց կանոնադրությամբ նախատեսված նպատակների իրականացումն ապահովելու համար ներկայումս չեն կարող իրականացնել ձեռնարկատիրական գործունեության այնպիսի տեսակներ, որոնք հիմնադրի որոշմամբ սահմանված չեն, սակայն առկա են դրանց արդյունավետ իրականացման համար օբյեկտիվ նախադրյալներ:
Առաջարկվող կարգավորման բնույթը
Հաշվի առնելով վերոգրյալը՝ անհրաժեշտություն է առաջացել փոփոխություններ կատարել Հայաստանի Հանրապետության կառավարության 2002 թվականի նոյեմբերի 28-ի N 1905-Ն, Հայաստանի Հանրապետության կառավարության 2002 թվականի հոկտեմբերի 31-ի N 1701-Ն, Հայաստանի Հանրապետության կառավարության 2005 թվականի  հունվարի  20-ի N 104-Ն, Հայաստանի Հանրապետության կառավարության 2003 թվականի  ապրիլի  17-ի N 435-Ն, Հայաստանի Հանրապետության կառավարության 2002 թվականի  նոյեմբերի  28-ի N 1908-Ն և Հայաստանի Հանրապետության կառավարության 2015 թվականի ապրիլի 2-ի N 381-Ն որոշումներում:  Նշված որոշումներով ստեղծվել կամ վերակազմակերպվել են նախարարության ենթակայության խնամքի ծառայություններ տրամադրող պետական ոչ առևտրային կազմակերպությունները՝ Երևանի N 1, Նորքի, Գյումրու, Վարդենիսի նյարդահոգեբանական տուն-ինտերնատները, «Ձորակ» հոգեկան առողջության խնամքի կենտրոնը և Տնային պայմաններում միայնակ տարեցների և հաշմանդամների սոցիալական սպասարկման կենտրոնը (այսուհետ՝ նաև ՊՈԱԿ): Համաձայն ներկայացվող Նախագծի, մանրամասն հստակեցվում և կանոնակարգվում են ՊՈԱԿ-ների կողմից ձեռնարկատիրական գործունեություն իրականացնելու հնարավորություններն ու տեսակները: Նախագծով ՊՈԱԿ-ների համար ամրագրվել են ձեռնարկատիրական գործունեության այն տեսակները, որոնց իրականացման համար տվյալ ՊՈԱԿ-ն ունի տարածքային հնարավորություններ և ռեսուրսներ:
Նախագծով առաջարկվում է նաև սահմանել նախարարության ենթակայության պետական ոչ առևտրային կազմակերպությունների կողմից իրականացվող ձեռնարկատիրական գործունեության ընթացքում առաջացած շահույթի օգտագործման կարգը:
Միաժամանակ, Նախագծով նախատեսված է, որ ՀՀ աշխատանքի և սոցիալական հարցերի նախարարը եռամսյա ժամկետում հաստատում է նախարարության ենթակայության պետական ոչ առևտրային կազմակերպությունների կողմից իրականացվող ձեռնարկատիրական գործունեության ընթացքում և պետական բյուջեից սուբսիդավորմամբ սոցիալական ծառայությունների տրամադրման համար կատարված ծախսերի տարանջատման մեթոդաբանությունը, որը նպատակ ունի բացառելու ՀՀ պետական բյուջեից կազմակերպություններին տրամադրվող սուբսիդիայի միջոցների օգտագործումը՝ այդ կազմակերպությունների կողմից իրականացվող ձեռնարկատիրական գործունեության համար:
Ակնկալվող արդյունքը

Ներկայացված նախագծի ընդունմամբ կապահովվի նախարարության ենթակայության պետական ոչ առևտրային կազմակերպությունների կողմից իրենց կանոնադրական նպատակների իրականացմանը և տվյալ կազմակերպության հնարավորություններին համապատասխան՝ ձեռնարկատիրական գործունեության տեսակներով զբաղվելու լիարժեք հնարավորություն, ինչը շահավետ կլինի նաև տնտեսապես և կստեղծի հավելյալ արդյունք խնամքի ծառայությունների որակը բարելավելու համար:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆ ԵՆԹԱԿԱՅՈՒԹՅԱՆ ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻ ԿՈՂՄԻՑ ԻՐԱԿԱՆԱՑՎՈՂ ՁԵՌՆԱՐԿԱՏԻՐԱԿԱՆ ԳՈՐԾՈՒՆԵՈՒԹՅԱՆ ԸՆԹԱՑՔՈՒՄ ԱՌԱՋԱՑԱԾ ՇԱՀՈՒՅԹԻ ՕԳՏԱԳՈՐԾՄԱՆ ԿԱՐԳԸ ՍԱՀՄԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ  ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
Ներկայացվող Նախագծի ընդունումից հետո այլ իրավական ակտերում փոփոխություն կատարելու անհրաժեշտությունն առկա չէ:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆ ԵՆԹԱԿԱՅՈՒԹՅԱՆ ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻ ԿՈՂՄԻՑ ԻՐԱԿԱՆԱՑՎՈՂ ՁԵՌՆԱՐԿԱՏԻՐԱԿԱՆ ԳՈՐԾՈՒՆԵՈՒԹՅԱՆ ԸՆԹԱՑՔՈՒՄ ԱՌԱՋԱՑԱԾ ՇԱՀՈՒՅԹԻ ՕԳՏԱԳՈՐԾՄԱՆ ԿԱՐԳԸ ՍԱՀՄԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ  ԿԱՊԱԿՑՈՒԹՅԱՄԲ  ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

Ներկայացվող Նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի կամ եկամուտների էական ավելացում կամ նվազեցում չի նախատեսվում:
ՏԵՂԵԿԱՆՔ – ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆ ԵՆԹԱԿԱՅՈՒԹՅԱՆ ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻ ԿՈՂՄԻՑ ԻՐԱԿԱՆԱՑՎՈՂ ՁԵՌՆԱՐԿԱՏԻՐԱԿԱՆ ԳՈՐԾՈՒՆԵՈՒԹՅԱՆ ԸՆԹԱՑՔՈՒՄ ԱՌԱՋԱՑԱԾ ՇԱՀՈՒՅԹԻ ՕԳՏԱԳՈՐԾՄԱՆ ԿԱՐԳԸ ՍԱՀՄԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻՑ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՄԱՍԻՆ
	Առաջար կության հեղինակը, գրության օրը, ամիսը, տարին, գրության համարը
	Առաջարկության  բովանդակությունը
	Եզրակա ցություն
	Կատարված փոփոխությունները

	ՀՀ առողջապա

հության նախարարու թյուն
30.11.2017թ. ԼԱ/06.1/14804-17
	1.«Պետական ոչ առևտրային կազմակերպությունների մասին» ՀՀ օրենքի 6-րդ հոդվածի 2-րդ մասի համաձայն պետական  ոչ առևտրային կազմակերպության գործունեության ընթացքում առաջացած շահույթն օգտագործվում է նրա կանոնադրությամբ նախատեսված նպատակների իրականացման համար: Նախագծի 3–8-րդ կետերում հիշատակվող կազմակերպությունների հիմնական նպատակներն են խնամքի կարիք ունեցող անձանց շուրջօրյա լրիվ խնամքի, սոցիալական սպասարկման և երկարաժամկետ կացարանով բնակության ապահովումը, նրանց սոցիալ-հոգեբանական օգնության, առաջնային բժշկական օգնության և սպասարկման տրամադրումը, ինչպես նաև ազատ ժամանցի և աշխատանքային թերապիայի կազմակերպումը: Այսինքն, հիշյալ կազմակերպությունների ձեռնարկատիրական գործունությունից առաջացած շահույթը պետք է ուղղվի հենց այդ նպատակների իրականացմանը: Մինչդեռ Նախագծի Հավելվածի 4-րդ կետով նախատեսվում է ստացվող շահույթի զգալի մասը օգտագործել «իրականացվող ձեռնարկատիրական գործունեության ծավալների ընդլայնման և ներդրումների» և «աշխատողների նյութական խրախուսման» համար, ինչն ավելի բնորոշ է շահույթ ստանալու նպատակ հետապնդող (առևտրային) կազմակերպություններին:
2.Նախագծով փոփոխության ենթարկվող իրավական ակտերի գործող խմբագրությամբ նշված է, որ կազմակերպություններին թույլատրվում է ձեռնարկատիրական գործունեության սահմանված տեսակները իրականացնել  «խնամվողների և նրանց աշխատանքի կազմակերպիչների ուժերով», մինչդեռ Նախագծով այս դրույթը հանված է: Ուստի հասկանալի չէ, թե Նախագծով նախատեսվող գյուղատնտեսական, անասնապահական, արտադրական և այլ բնույթի լայնածավալ ձեռնարկատիրական գործունեությունը  պետական ոչ առևտրային կազմակերպությունները ինչ ուժերով են իրականացնելու:
3.Նախագծի 5-րդ կետի ժբ. ենթակետով նախատեսվում է «Երևանի N 1 տուն-ինտերնատ» ՊՈԱԿ-ին թույլատրել վճարովի հիմունքներով բժշկական ախտորոշիչ ծառայությունների  մատուցումը: Այս կապակցությամբ հարկ է նշել, որ «Բնակչության բժշկական օգնության և սպասարկման մասին» ՀՀ օրենքի 18-րդ հոդվածի համաձայն Հայաստանի Հանրապետությունում բժշկական օգնություն և սպասարկում իրականացնողները բժշկական օգնության և սպասարկման` այդ թվում ախտորոշիչ ծառայություններ կարող են մատուցել միայն Հայաստանի Հանրապետության օրենսդրությամբ սահմանված կարգով լիցենզիա ստանալու դեպքում:
	1. Ընդունվել է:
2. Ընդունվել է  ի գիտություն

3.Ընդունվել է ի գիտություն
	1. Նախագծից հանվել է համապատասխան կետը:
2.Նախագծով նախատեսվող ձեռնարկատիրական գործունեությունը պետական ոչ առևտրային կազմակերպություններն իրականացնելու են կազմակերպության աշխատողների, պայմանագրային հիմունքներով այլ աշխատողների վարձու աշխատանքն օգտագործելու, ինչպես նաև խնամվողներին (աշխատանքային թերապիայի կազմակերպիչների հսկողության ներքո) աշխատանքներում` որպես աշխատանքային թերապիա, ներգրավելու միջոցով:

3. Սույն նախագիծն ընդունվելուց հետո, բնականաբար, բժշկական օգնության և սպասարկման, այդ թվում՝ ախտորոշիչ ծառայությունները, կարող են մատուցվել միայն Հայաստանի Հանրապետության օրենսդրությամբ սահմանված կարգով ստացած լիցենզիայի առկայության դեպքում:

	ՀՀ ԿԱ պետական գույքի կառավարման վարչություն 01.12.2017թ.  01/13.23/7624-17
	1.Համաձայն «Պետական ոչ առևտրային կազմակերպությունների մասին» ՀՀ օրենքի 6-րդ հոդվածի 2-րդ մասի՝ պետական կազմակերպության գործունեության ընթացքում առաջացած շահույթն օգտագործվում է նրա կանոնադրությամբ նախատեսված  նպատակների  իրականացման համար:  Հաշվի առնելով վերը նշվածը, պարզաբանման կարիք ունի Նախագծի 1-ին կետով հաստատվող կարգի 4-րդ կետով սահմանված՝  Կազմակերպությունների հաշվետու տարվա շահույթի  բաշխման ուղղությունները և չափերը: Մասնավորապես՝ պարզ չէ, թե կազմակերպությունների հաշվետու տարվա շահույթի բաշխման ներկայացված  ուղղություններով շահույթի օգտագործումը որքանով է համապատասխանում կանոնադրությամբ նախատեսված նպատակների իրականացման համար: 
2. Բացի այդ, կարգի 4-րդ կետի 4-րդ ենթակետի՝

1) «բ» պարբերությունում՝ «և այլ առիթներով» բառերն առաջացնում են անորոշություն, որը  հստակման կարիք ունի, քանի որ դրա տակ կարող է հասկացվել  ցանկացած  հանգամանք (առիթ), 

2) «գ» պարբերությունը ևս անորոշ է և այն կարող է տարաբնույթ մեկնաբանությունների տեղիք տալ: 

3. Նախագծի 1-ին կետով հաստատվող կարգի 5-րդ կետում՝ «ոչ ավելի, քան 5 անգամ» ձևակերպումը պատճառաբանված չէ:   
4. Միաժամանակ առաջարկում եմ մշակել և    շրջանառության մեջ դնել պետական ոչ առևտրային կազմակերպությունների կողմից իրականացվող ձեռնարկատիրական գործունեության ընթացքում առաջացած շահույթի օգտագործման միասնական կարգը՝ բոլոր ՊՈԱԿ-ների համար,  անկախ գերատեսչական  պատկանելությունից: 
	1. Ընդունվել է ի գիտություն

2. Ընդունվել է

3. Ընդունվել է ի գիտություն

4. Չի ընդունվել 
	  Ձեռնարկատիրական գործունեությունը պետական ոչ առևտրային կազմակերպություններն իրականացնելու են կազմակերպության աշխատողների, պայմանագրային հիմունքներով այլ աշխատողների միջոցով, ուստի աշխատողների նյութական խրախուսումն անհրաժեշտ խթան է նրանց արդյունավետ աշխատանքի համար:                           Միաժամանակ, ՀՀ կառավարության 2016թ. հոկտեմբերի 27-ի N1112-Ն որոշմամբ ամրագրված է, որ վճարովի ծառայությունների տրամադրման դիմաց ստացված ֆինանսական միջոցներն առաջին հերթին ուղղվում են վճարովի ծառայությունների տրամադրման գործընթացում ներգրավված անձանց աշխատանքի դիմաց տրվող (լրացուցիչ) վարձատրությանը:
2. 1) Նախագծով հաստատված կարգի 4-րդ կետի 4-րդ ենթակետի՝ «բ» պարբերությունից հանվել են  «և այլ առիթներով» բառերը:
2) Նախագծով հաստատված կարգի 4-րդ կետի 4-րդ ենթակետից հանվել է «գ» պարբերությունը:

3. Նշված ձևակերպման համար հիմք են ընդունվել  «Պետական պաշտոն զբաղեցնող անձանց վարձատրության մասին»  ՀՀ օրենքով նախատեսված՝  աշխատողներին պարգևատրելու վերաբերյալ դրույթները (հոդվ. 22, կետ 6 և 10)՝ տարվա ընթացքում տնտեսումների հաշվին կտրամադրվի երեք անգամ և ևս երկու անգամ՝ կատարողականների հաշվին, արդյունքում առավելագույնը՝ հինգ անգամ:

4. Գտնում ենք, որ ոլորտային առանձնահատկություններից ելնելով, պետական ոչ առևտրային կազմակերպությունների ձեռնարկատիրական գործունեության ուղղությունները, ձևերը և դրանց արդյունքում ստացվող շահույթի բաշխման ուղղություններն ու չափերը կարող են օբյեկտիվորեն տարբերվել: Մյուս կողմից՝ պետական ոչ առևտրային կազմակերպությունների կողմից իրականացվող ձեռնարկատիրական գործունեության ընթացքում առաջացած շահույթի օգտագործման միասնական կարգի (բոլոր ՊՈԱԿ-ների համար,  անկախ գերատեսչական  պատկանելությունից) մշակումը չի բխում ՀՀ աշխատանքի և սոցիալական հարցերի նախարարության կանոնադրական գործառույթներից:

	ՀՀ ֆինանսների նախարարու թյուն  04.12.2017թ.     01/3-4/22262-17 
	Հաշվի առնելով, որ «Պետական ոչ առևտրային կազմակերպությունների մասին» ՀՀ օրենքի 5-րդ հոդվածի 3-րդ մասի 2-րդ պարբերության համաձայն` պետական կազմակերպությունն իրավունք ունի իրեն ամրացված գույքը պետության անունից հանձնել վարձակալության, եթե դա արգելված չէ հիմնադրի որոշմամբ կամ պետական կազմակերպության կանոնադրությամբ, առաջարկում ենք Նախագծի 3-7-րդ կետերից հանել «պետական ոչ առևտրային կազմակերպությունների  ազատ ենթակառուցվածքների և տարածքների վարձակալության հանձնում ըստ համապատասխան նշանակության» ձեռնարկատիրական գործունեության տեսակը: 
	Ընդունվել է
	Նախագծի 3-7-րդ կետերից հանվել է «պետական ոչ առևտրային կազմակերպությունների ազատ ենթակառուցվածքների և տարածքների վարձակալության հանձնում ըստ համապատասխան նշանակության» ձեռնարկատիրական գործունեության տեսակը:

	ՀՀ գյուղատնտե սության նախա րարություն 04.12.2017թ.    ԻԱ/ԼԻ  2/11005-17
	ՀՀ կառավարության որոշման նախագծի վերաբերյալ առաջարկություններ  և  առարկություններ չկան:
	
	

	ՀՀ արդարադատության նախարարություն
20.12.2017թ.
01/14/22926-17
	1. Նախագծի 2-րդ կետի համաձայն պետական ոչ առևտրային կազմակերպությունների կողմից իրականացվող ձեռնարկատիրական գործունեության արդյունքում կատարվող ծախսերը Հայաստանի Հանրապետության պետական բյուջեից հատկացվող ֆինանսական միջոցներից տարանջատելու կարգը և մեթոդաբանությունը պետք է հաստատվի Հայաստանի Հանրապետության աշխատանքի և սոցիալական հարցերի նախարարի կողմից: Այս կապակցությամբ անհրաժեշտ է նկատի ունենալ ՀՀ Սահմանադրության  6-րդ հոդվածի պահանջները, համաձայն որոնց Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Ելնելով վերոնշյալ պահանջից նախագծի 2-րդ կետի դրույթներն անհրաժեշտ է խմբագրել՝ հաշվի առնելով, որ ՀՀ կառավարության որոշմամբ չի կարող Հայաստանի Հանրապետության աշխատանքի և սոցիալական հարցերի նախարարին հիշյալ  գերատեսչական  ակտն ընդունելու լիազորություն տրվել, եթե նշված հրամանը պարունակելու է նորմատիվ բնույթի դրույթներ: Նշված հրամանը կարող է ընդունվել միայն անհատական ակտի տեսքով:
	1. Ընդունվել է ի գիտություն
	1.Համապատասխան բնույթի իրավական ակտի ընտրությունը պայմանավորված է կարգավորման առարկա հանդիսացող իրավահարաբերության տեսակով: Տվյալ դեպքում, հաշվի առնելով նախագծի 2-րդ կետով վկայակոչված և կարգավորման ենթակա  իրավահարաբերության բնույթը, կընդունվի անհատական իրավական ակտ: 

	
	2. Նախագծի 2-րդ կետում «նախարարին» բառից հետո անհրաժեշտ է լրացնել «սույն որոշումն ուժի մեջ մտնելուց հետո» բառերը:
	2. Ընդունվել է 
	2. Նախագծի 2-րդ կետում կատարվել է լրացում:

	
	3. Նախագծով հաստատվող հավելվածի 1-ին կետից անհրաժեշտ է հանել «սահմանվում է «Պետական ոչ առևտրային կազմակերպությունների մասին» Հայաստանի Հանրապետության օրենքի 6-րդ հոդվածի 2-րդ մասի պահանջներին համապատասխան և» բառերը, քանի որ նախագծի նախաբանում արդեն իսկ հիշատակվում է «Պետական ոչ առևտրային կազմակերպությունների մասին» Հայաստանի Հանրապետության օրենքի 6-րդ հոդվածի 2-րդ մասը: Այդ առումով անհրաժեշտ է նկատի ունենալ «Իրավական ակտերի մասին» Հայաստանի Հանրապետության օրենքի 45-րդ հոդվածի 2-րդ մասի պահանջները, որոնց համաձայն իրավական ակտերում պետք է բացառվեն իրավական նորմերի անհիմն կրկնությունները, ներքին հակասությունները:
	3. Ընդունվել է
	3. Նախագծով հաստատվող հավելվածի 1-ին կետից հանվել են վկայակոչված բառերը:

	
	Նախագիծը «e-draft.am» կայքում տեղադրելու անհրաժեշտություն առկա չէ:
	
	


